ՀԻՄՆԱՎՈՐՈՒՄ

ՏԱՐԱԾՔ ՀԵՏ ՎԵՐՑՆԵԼՈՒ, «ՀԱՅԱՍՏԱՆԻ  ՊԵՏԱԿԱՆ ՏՆՏԵՍԱԳԻՏԱԿԱՆ ՀԱՄԱԼՍԱՐԱՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ԱՆԺԱՄԿԵՏ, ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ԱՄՐԱՑՆԵԼՈՒ ՄԱՍԻՆ

1. Անհրաժեշտությունը
Նախագծի ընդունումը բխում է «Հայաստանի պետական տնտեսագիտական համալսարան» ՊՈԱԿ-ի (այսուհետև՝ նաև համալսարան) կանոնադրական խնդիրների, նպատակների, ուսումնական և գիտական գործունեության լիարժեք իրականացման համար անհրաժեշտ լսարանային ֆոնդի ապահովման անհրաժեշտությունից:
2. Ընթացիկ իրավիճակը և խնդիրներ
ՀՀ կառավարության 22.05.2014թ. N 545-Ա որոշմամբ ՀՀ, ք. Երևան, Նալբանդյան 128 հասցեում գտնվող N6 ուսումնական մասնաշենքի 2-րդ հարկից 275 քառ. մետր մակերեսով տարածքը հետ է վերցվել «Հայաստանի պետական տնտեսագիտական համալասրան» ՊՈԱԿ-ից և 10 տարի ժամկետով անհատույց օգտագործման իրավունքով տրամադրվել է «Հայաստանում բրիտանական բիզնես դպրոց» ՓԲ ընկերությանը: Սակայն նշված տարածքն արդեն մի քանի տարի է, ինչ վերջինիս կողմից չի օգտագործվում: Ավելին՝ ներկայումս «Հայաստանում բրիտանական բիզնես դպրոց» ՓԲ ընկերությունը գտնվում է լուծարման գործընթացում: Դրան զուգահեռ «Հայաստանի պետական տնտեսագիտական համալսարան» ՊՈԱԿ-ը  ուսանողների քանակի ավելացման և լսարանների սղությամբ պայմանավորված դասապրոցեսն իրականացնում է երեք հերթափոխով:  
3. Առկա խնդիրների առաջարկվող լուծումները
Հաշվի առնելով, այն հանգամանքը, որ Հայաստանի Հանրապետության սեփականությունը հանդիսացող Երևան քաղաքի Նալբանդյան 128 հասցեում գտնվող N 6 ուսումնական մասնաշենքի 2-րդ հարկի 275 քառ.մետր ընդհանուր մակերեսով տարածքը չի օգտագործվում «Հայաստանում բրիտանական բիզնես դպրոց փակ բաժնետիրական ընկերության կողմից՝ որոշման նախագծով առաջարկվում է այն հետ վերցնել վերջինիցս և անժամկետ, անհատույց օգտագործման իրավունքով ամրացնել «Հայաստանի պետական տնտեսագիտական համալսարան» պետական ոչ առևտրային կազմակերպությանը:
4. Նախագծի մշակման գործընթացում  ներգրավված ինստիտուտները և անձիք
ՀՀ կառավարության որոշման նախագիծը մշակվել է ՀՀ կրթության, գիտության, մշակույթի և սպորտի նախարարության կողմից:
5. Ակնկալվող արդյունքը
ՀՀ կառավարության որոշման նախագծի ընդունմամբ հնարավոր կլինի լուծել «Հայաստանի պետական տնտեսագիտական համալսարան» ՊՈԱԿ-ի լսարանների սղության հարցը և ապահովել համալսարանի բնականոն ուսումնական գործունեությունը:
6. ՀՀ կառավարության  որոշման ընդունման կապակցությամբ այլ նորմատիվ իրավական ակտերի ընդունման անհրաժեշտության մասին
ՀՀ կառավարության որոշման նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում:
7. ՀՀ կառավարության  որոշման ընդունմամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին
ՀՀ կառավարության որոշման ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում:
8. Կապը ռազմավարական փաստաթղթերի հետ 
ՀՀ կառավարության որոշման չի բխում ռազմավարական փաստաթղթերից:


